           Инспекторите од Секторот за инспекциски надзор над примената на законските и други прописи од областа на социјалната заштита и заштитата на децата при Министерство за труд и социјална политика врз основа на член 242 од Законот за социјалната заштита („Службен  весник на Република Македонија” број 79/2009, 36/2011, 51/2011, 166/2012, 15/2013, 79/2013, 164/2013, 187/2013, 38/2014, 44/2014, 116/2014, 180/2014, 33/2015, 72/2015, 104/2015, 150/2015, 173/2015, 192/2015, 30/2016, 163/2017 и 51/2018) (во натамошниот текст: Законот), а за отстранување на недостатоците и неправилностите утврдени со Записникот број ИП1 16-150 од 14.05.2019 година за извршен вонреден инспекциски надзор во Приватна установа за социјална превенција и социјална заштита СОС-Детско село - Скопје застапуван од  Директорот Александра Ивановски , донесе
Р   Е   Ш   Е   Н   И   Е
   Се наредува на Директорот на Приватна установа за социјална превенција и социјална заштита СОС-Детско село - Скопје Александра Ивановски, за отстранување на констатираните недостатоци и неправилности во примената на Законот за социјална заштита, подзаконските, општите, поединечните и другите акти донесени врз негова основа да ги преземе следните мерки во роковите и од страна на одговорните лица:
1. Установата уредно да ја води пропишаната Матична книга во која се впишуваат корисниците на услугите на социјална заштита, согласно член 113 од Законот и член 21, 22, 23 и 24 од Правилникот за начинот на водење и содржина на евиденцијата за корисниците на правата од социјална заштита и документацијата за стручната работа („Службен весник на Република Македонија“ број 171/2011).

Рок:  07 јуни 2019 година 
2. Установата да изготви Програма за работа за 2019 година, со која се утврдува видот, обемот, содржината и квалитетот на услугите кои им се даваат на корисниците, односно дејноста што се врши во установата при спроведувањето на социјалната заштита, согласно член 218 став 1 од Законот за социјалната заштита.

Рок:  07 јуни 2019 година 
3. Установата да изготви за 2019 година Програма за поддршка на згрижувачки семејства и развој на деца, Програма за грижа на млади преку станбени единици за организирано живеење со поддршка, Програма за социјална интеграција и Програма за социјална превенција,  согласно член 160 од Законот за социјалната заштита и член 3 од Управниот договор, склучен меѓу Министерот за труд и социјална политика и ПУ СОС Детско Село – Скопјe .
Рок:  07 јуни 2019 година 
4. Стручните работници вклучени во работата со корисниците сместени во Станбените единици за организирано живеење со поддршка да ја изготвуваат потребната документација за стручната работа, односно да изготват Наод и  мислење на стручен работник, вклучен во работата со корисникот, Наод и мислење на стручниот тим, вклучен во работата со корисникот и План за работа со корисникот за времетраењето на сместувањето во установата, согласно член 113 од Законот за социјалната заштита и член 27 од Правилникот за начинот на водење и содржина на евиденцијата за корисниците на правата од социјална заштита и документацијата за стручната работа („Службен весник на Република Македонија“ број 171/2011). 

Рок:  07 јуни 2019 година 
5. Установата да ги сместува децата без родители и родителска грижа во посебна станбена единица организирана во куќа или стан соодветна на возраста и потребите на корисниците, односно најмногу до 7 деца без родители и родителска грижа со постојана помош од стручни лица, согласно член 2 и член 3 од Правилникот за поблиските услови за стандардите во поглед на потребен простор, опрема и стручен кадар, нивото на стручна поддршка, начинот и програмата за остварување на стручната поддршка, како и нивото на финансиската поддршка по корисник за самостојно и организирано живеење во посебна станбена единица („Службен весник на Република Македонија“ број 102/2018) 

Рок:  01 јули 2019 година 
6. Установата да обезбеди четири станбени единици за организирано живеење со поддршка за најмногу 28 младинци за кои целосно ќе ги покрива трошоците за тековно одржување, режиските трошоци и други основни животни потреби на корисниците, согласно член 6 од Управниот договор склучен меѓу Министерот за труд и социјална политика и ПУ СОС Детско Село – Скопје.

Рок:  01 јули 2019 година 

 7. Се задолжува директорот на ПУ СОС Детско село - Скопје, веднаш по истекот на рокот за извршување на инспекциските мерки, а најдоцна во рок од три дена писмено да го извести инспекторот дали се извршени инспекциските мерки определени за отстранување на констатираните неправилности во работата на Установата, согласно член 30 од Законот за инспекциски надзор, (,,Службен весник на Република Македонија,, број 50/2010, 162/2010, 157/2011, 147/2013, 41/2014, 33/2015, 193/2015 , 53/2016, 11/2018, 83/2018 и 120/2018).

        
Жалбата не го задржува извршувањето на решението.
О б р а з л о ж е н и е
           Инспекторите од Секторот за инспекциски надзор над примената на законските и други прописи од областа на социјалната заштита и заштитата на децата при Министерството за труд и социјална политика, извршија вонреден инспекциски надзор во Приватна установа за социјална превенција и социјална заштита СОС-Детско село - Скопје на ден 08.05. и 13.05.2019 година, а во поглед на применувањето и спроведувањето на Законот за социјалната заштита („Службен весник на Република Македонија” број 79/2009, 36/2011, 51/2011, 166/2012, 15/2013, 79/2013, 164/2013, 187/2013, 38/2014, 44/2014, 116/2014, 180/2014, 33/2015, 72/2015, 104/2015, 150/2015, 173/2015, 192/2015, 30/2016 , 163/2017 и 51/2018), подзаконските, општите, поединечните и другите акти донесени врз негова основа.
         За извршениот инспекциски надзор и констатираната состојба, инспекторите составија Записник број ИП1 16-150 од 14.05.2019 година.

         Жалбата не го задржува извршувањето на решението согласно член 244 став 2 од Законот.

Решено во Секторот за инспекциски надзор над примената на законските и други прописи од областа на социјалната заштита и заштитата на децата при Министерство за труд и социјална политика на ден 14.05.2019 година под број ИП1 16-150.     

Правна поука: против ова решение може да се изјави жалба до Државната комисија за одлучување во втор степен во областа на инспекцискиот надзор и прекршочната постапка во  рок од 8 дена од денот на приемот на решението.


Жалбата се таксира со 250,00 денари административни таксени марки и се поднесува во два примерока.

                                                                                 Инспектори за социјална заштита
                                                                                Зоранчо Стојанов

                                                                                Благица Пирова

                                                                                          Александра Божиновска

